C ჰეპატიტის ელიმინაციის სტრატეგიული გეგმის შემუშავებისა და განხორციელების მიზნით შექმნილი სამუშაო ჯგუფის სხდომის ოქმი #9
25 მარტი, 2015 წელი
საქართველოს შრომის, ჯანმრთელობისა და სოციალური დაცვის სამინისტროში 2015 წლის   25 მარტს ჩატარდა შეხვედრა, სხდომას ესწრებოდნენ:
ვალერი კვარაცხელია - საქართველოს შრომის, ჯანმრთელობისა და სოციალური დაცვის მინისტრის მოადგილე, სამუშაო ჯგუფის ხელმძღვანელი
ამირან გამყრელიძე - საქართველოს შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული - სსიპ- ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორი, ჯგუფის წევრი
ეკატერინე ადამია - სამინისტროს ჯანდაცვის დეპარტამენტის საზოგადოებრივი ჯანმრთელობის დაცვისა და პროგრამების სამმართველოს უფროსი, სამუშაო ჯგუფის წევრი;
თენგიზ ცერცვაძე - სს“ ინფექციური პათოლოგიის, შიდსისა და კლინიკური იმუნოლოგიის ს/პ ცენტრი-ს გენერალური დირექტორი;
ლალი შარვაძე - ექიმი ინფექციონისტი, შპს ქართულ-ფრანგული ერთობლივი ჰეპატოლოგიური კლინიკა „ჰეპა“
ვახტანგ ქერაშვილი- ექიმი - სს“ ინფექციური პათოლოგიის, შიდსისა და კლინიკური იმუნოლოგიის ს/პ ცენტრი“ ვირუსული ჰეპატიტების განყოფილების გამგე;
თეა ჯიქია - სამინისტროს სახელმწიფო კონტროლს დაქვემდებარებული - სსიპ სამედიცინო საქმიანობის სახელმწიფო რეგულირების სააგენტოს ფარმაცევტული საქმიანობის დეპარტამენტის უფროსის მოადგილე;
პაატა საბელაშვილი -ა(ა)იპ „ზიანის შემცირების საქართველოს ქსელი“ პროექტის მენეჯერი.
ანა კასრაძე - საქართველოს შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული - სსიპ- ლ. საყვარელიძის სახელობის ჯანმრთელობის ეროვნული ცენტრის გადამდებ დაავადებათა დეპარტამენტის სპეციალისტი სამუშაო ჯგუფის წევრი.
მაია ბუწაშვილი - ექიმი ინფექციონისტი,  შპს “ნეოლაბი”.
ჯულიეტ მორგანი - ატლანტა CDC -ს საქართველოს ოფისის წარმომადგენელი;

დამატებით, კომისიის სხდომას ესწრებოდნენ : აშშ, ატლანტის შტატის დაავადებათა კონტროლისა და პრევენციის ცენტრის ხელმძღვანელი, ფრანცისკო ავერჰოფი და ინფექციური პათოლოგიის, შიდსისა და კლინიკური იმუნოლოგიის ს/პ ცენტრის, ექიმი-ეპიდემიოლოგი, ნიკოლოზ ჩხარტაშვილი.

სხდომის დღის წესრიგში გათვალისწინებული იყო:
C ჰეპატიტის ელიმინაციის სახელმწიფო გეგმის გადაუდებელი/პირველი ეტაპის ღონისძიებების შეჯერება;
C ჰეპატიტის ელიმინაციის საკითხებზე ა.წ 26-27 მარტს დაგეგმილი ორდღიანი სამუშაო შეხვედრის დეტალების განხილვა.
საქართველოს შრომის, ჯანმრთელობისა და სოციალური დაცვის მინისტრის მოადგილემ, ბატონმა ვალერი კვარაცხელიამ მიმოიხილა აქტივობები, რომლებიც გეგმის დანერგვის პირველი ფაზისთვის არის შემუშავებული, ასევე C ჰეპატიტის ელიმინაციის მოკლევადიანი, გადაუდებელი ღონისძიებების სახელმწიფო გეგმა, რომლის ფარგლებში გაწერილია: პროგრამაში პაციენტთა ჩართვის კრიტერიუმები, დიაგნოსტიკური კომპონენტი, ახალი თაობის პრეპარატით მკურნალობის სქემები, მედიკამენტის ლოჯისტიკის საკითხი, სავარაუდო ბიუჯეტი და სხვა დეტალები, რაც აუცილებელია პროგრამის განხორციელებისთვის და საბოლოო სახით შესაჯერებლად. დამატებით აღნიშნა მედიკამენტ „ჰარვონის“,  რეგისტრაციის საკითხი, რომელიც პროგრამის მეორე ეტაპისთვის იქნება გათვალისწინებული, თუმცა მისი რეგისტრაცია უახლოეს მომავალშია დაგეგმილი . განხილულ იქნა ინტერფერონის და რიბავირინის საჭიროების საკითხი და კომპანიების მიერ შემოთავაზებული ფასები, თუმცა ჯერ ჯერობით გადაწყვეტილება არ არის მიღებული. ხაზი გაუსვა მნიშვნელოვან მოვლენას კერძოდ, 21 აპრილს დაგეგმილ, მემორანდუმზე ხელის მოწერას პრეპარატის მწარმოებელ კომპანიას „გილეადს“, აშშ დაავადებათა ეროვნული ცენტრსა და საქართველოს შრომის, ჯანმრთელობისა და სოციალური დაცვის სამინისტროს შორის, რის შედეგადაც ოფიციალურად დამტკიცდება და ძალაში შევა C ჰეპატიტის ელიმინაციის სახელმწიფო პროგრამა.
განხილულ იქნა ატლანტა CDC-ს მიერ მოწოდებული (C ჰეპატიტის ელიმინაციის სახელმწიფო გეგმის გადაუდებელი/პირველი ეტაპის ღონისძიებების დოკუმენტის დრაფტზე გაკეთებული) კომენტარები, აშშ CDC-ს წარმომადგენლებმა დადებითად შეაფასეს მოკლევადიანი სამოქმედო გეგმა და გააკეთეს შენიშვნები გარკვეულ საკითხებზე, რომლებიც ფოკუსირებულია ღვიძლის ფიბროზით F3 და F4 პაციენტთა ჩართვაზე ყველაზე ხელმისაწვდომი გზით, მონიტორინგისა და დიაგნოსტიკის ტესტებსა და მკურნალობის სქემებზე, თუმცა უფრო დეტალურად ამ შენიშვნების გავლა იგეგმება 26-27 მარტს, ვორკშოპზე (სამუშაო შეხვედრაზე), რომლის ძირითადი მიზანია გეგმის დეტალური განხილვა, მოსაზრებების შეჯერება და საბოლოო სახით ჩამოყალიბება.
საქართველოს 	დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალურმა დირექტორმა, ბატონმა ამირან გამყრელიძემ მიმოიხილა  ვორკშოპის დეტალები მისი თქმით, სამუშაო შეხვედრას დაესწრება 50-60 მონაწილე კერძოდ, აშშ-ს საელჩოს საკომუნიკაციო დეპარტამენტი, ჯანდაცვის მსოფლიო ორგანიზაციის ჟენევის ოფისის წარმომადგენლები, შიდსისა და ჰეპატიტების განყოფილების წარმომადგენლები რა თქმა უნდა ატლანტა CDC-იდან ჯულიეტ მორგანი და ფრანცისკო ავერჰოფი ისინი თავის მხრივ ხელს შეუწყობენ ვორკშოპის მსვლელობას და რეკომენდაციებს გაუწევენ ჩვენს სპეციალისტებს. დამატებით დაესწრებიან კლინიცისტები 10-12 ადამიანი, NCDC-ს ჯგუფი, რომელიც მუშაობდა ელიმინაციის სახელმწიფო გეგმის გადაუდებელი/პირველი ეტაპის ღონისძიებების დოკუმენტის შემუშავებაზე, C ჰეპატიტის საკითხებზე მომუშავე არასამთავრობო ორგანიზაციების წარმომადგენლები და ექსპერტები. 
სამუშაო შეხვედრაზე განხილული იქნება მიმდინარე აქტივობები ისეთ საკითხებზე, როგორიცაა: პირველი ფაზის ძირითადი პრინციპები, პაციენტთა მკურნალობაში ჩართვის კრიტერიუმები, კლინიკების შერჩევის საკითხი, ლოჯისტიკის, მკურნალობის სქემების, დიაგნოსტიკური და მონიტორინგის კომპონენტის დაფინანსებისა და სხვა. წარმოდგენილი იქნება მოკლე პრეზენტაციების სახით, ასევე წარმოდგენილი იქნება გრძელვადიანი სამოქმედო გეგმის მონახაზი, ხოლო დღის ბოლოს სამუშაო შეხვედრის მონაწილეები დაყოფილები იქნებიან ჯგუფებად, რათა შეხვედრის მეორე დღეს, სამუშაო ჯგუფებში თემატურად გაიწეროს გადაუდებელი მოკლევადიანი გეგმის მიმართულებები. მოხდეს ამ ჯგუფების კონკრეტულ საკითხებზე მუშაობა და მეორე დღის ბოლოს პრეზენტაციების სახით წარმოდგენა.

ასევე ა.წ 31 მარტს მოხდება საბოლოო გეგმის შეჯერება. ხოლო კვირის ბოლოსთვის C ჰეპატიტის ელიმინაციის სახელმწიფო გეგმის დამტკიცება და ხელმოწერა.

